
Në bazë të nenit 54 të Ligjit për Mbrojtje Sociale 
("Gazeta Zyrtare e Republikës së Maqedonisë së Veriut" Nr. 
104/19, 146/19, 275/19, 302/20, 311/20, 163/21, 294/21, 
99/22, 236/22, 65/23 dhe 192/25), Ministri i Politikës 
Sociale, Demografisë dhe të Rinjve  miratoi: 

 
R R E G U L L O R E 

PËR MËNYRËN E REALIZIMIT TË SË DREJTËS SË 
KOMPENSIMIT PËR NDIHMË DHE PËRKUJDESJE 
NGA NJË PERSON TJETËR, FORMULAR I 
KËRKESËS DHE I DOKUMENTACIONIT TË 
NEVOJSHËM, FORMULAR PËR MENDIMIN E 
DHËNË NGA MJEKU AMË PËR NEVOJËN PËR 
NDIHMË DHE PËRKUJDESJE NGA NJË PERSON 
TJETËR, MËNYRA E PUNËS SË KOMISIONIT TË 
EKSPERTËVE, PËRBËRJA DHE MËNYRA E PUNËS 
SË KOMISIONIT TË SHKALLËS SË DYTË, MËNYRA 
E MBAJTJES SË EVIDENCËS SË KONSTATIMEVE 
TË NXJERRA DHE FORMA DHE PËRMBAJTJA E 
FORMULARIT PËR DHËNIEN E GJETJES, 
VLERËSIMIT DHE MENDIMIT PËR NEVOJËN PËR 
NDIHMË DHE PËRKUJDESJE NGA NJË PERSON TJETËR 

 
Neni 1 

Me këtë rregullore përcaktohet mënyra e realizimit të së 
drejtës së kompensimit për ndihmë dhe përkujdesje nga një 
person tjetër, formulari i kërkesës dhe dokumentacioni i 
nevojshëm, formulari për mendimin e dhënë nga mjeku amë 
për nevojën për ndihmë dhe përkujdesje nga një person 
tjetër, mënyra e punës së komisionit të ekspertëve, përbërja 
dhe mënyra e punës së komisionit të shkallës së dytë, 
mënyra e mbajtjes së evidencës për konstatimet e nxjerra 
dhe forma dhe përmbajtja e formularit për dhënien e gjetjes, 
vlerësimit dhe mendimit për nevojën për ndihmë dhe 
përkujdesje nga një person tjetër.   

 
Neni 2 

(1) Kërkesa për realizimin e së drejtës për kompensim 
për ndihmë dhe përkujdesje nga një person tjetër duhet të 
paraqitet në qendrën lokale të punës sociale (në tekstin e 
mëtejmë: Qendra). 

(2) Kërkesa e përmendur në paragrafin (1) të këtij neni 
jepet në formularin "Kërkesë për realizimin e së drejtës së 
kompensimit për ndihmë dhe përkujdesje nga një person 
tjetër", i cili është dhënë në Shtojcën Nr. 1 dhe është pjesë 
përbërëse e kësaj rregulloreje. 

(3) Formulari i aplikimit nga paragrafi (1) i këtij neni 
duhet të shtypet në letër të bardhë në formatin A-4. 

 
Neni 3 

Përveç kërkesës nga neni 2, paragrafi (1) i kësaj 
rregulloreje, për kërkuesin e së drejtës duhet të 
paraqitet/sigurohet dokumentacioni i mëposhtëm: 

 1. letërnjoftim i vlefshëm për shtetas të Republikës së 
Maqedonisë së Veriut, leje për qëndrim të përhershëm për të 
huaj, letërnjoftim i vlefshëm për azilkërkues, persona me 

status refugjati dhe persona nën mbrojtje plotësuese, 
paraqitet vetëm për inspektim për ta vërtetuar identitetin dhe 
shtetësinë; 

 2. mendim nga mjeku amë mbi nevojën për ndihmë dhe 
përkujdesje nga një person tjetër me indeks Barthel; 

 3. fletë dalje me raport specialisti dhe/ose 
dokumentacion tjetër mjekësor; 

 4. kopje e llogarisë së transaksionit; 
 5. gjetje, vlerësim dhe mendim mbi nevojën për ndihmë 

dhe përkujdesje nga një person tjetër i komisionit të 
ekspertëve. 

 
Neni 4 

(1) Qendra do ta paraqesë kërkesën për marrjen e të 
dhënave mbi faktet për të cilat evidenca zyrtare mbahet nga 
një organ tjetër shtetëror, përkatësisht nga një subjekt tjetër 
që mban regjistër të dhënash, me pëlqimin e dhënë 
paraprakisht të palës për përdorimin e të dhënave të saj 
personale në procedurën për realizimin e së drejtës së 
kompensimit për ndihmë dhe përkujdesje nga një person 
tjetër, në formularin - Kërkesë për marrjen e të dhënave 
sipas detyrës zyrtare, i cili është dhënë në Shtojcën nr. 2 dhe 
është pjesë përbërëse e kësaj rregulloreje.  

(2) Kërkesa nga paragrafi (1) i këtij neni duhet të shtypet 
në letër të bardhë në format A4. 

(3) Institucioni që i përgjigjet kërkesës së paraqitur 
duhet t'ia paraqesë përgjigjen qendrës në formular - 
Përgjigje ndaj kërkesës për marrjen e të dhënave sipas 
detyrës zyrtare, i cili është dhënë në Shtojcën Nr. 3 dhe është 
pjesë përbërëse e kësaj rregulloreje. 

(4) Përgjigja nga paragrafi (3) i këtij neni duhet të 
shtypet në letër të bardhë në format A4. 

 
Neni 5 

 (1) Pëlqimi me shkrim për përdorimin e të dhënave 
personale të kërkuesit për të drejtën e kompensimit për 
ndihmë dhe përkujdesje nga një person tjetër jepet në 
formularin - Deklaratë, i cili është dhënë në Shtojcën Nr. 4 
dhe është pjesë përbërëse e kësaj rregulloreje. 

 (2) Pëlqimi me shkrim nga paragrafi (1) i këtij neni 
shtypet në letër të bardhë në format A4. 

 
Neni 6 

Mendimi i dhënë nga mjeku amë mbi nevojën për 
ndihmë dhe përkujdesje nga një person tjetër me indeksin 
Barthel jepet në formularin "Mendim nga mjeku amë për 
nevojën për ndihmë dhe përkujdesje nga një person tjetër", 
i cili jepet në Shtojcën Nr. 5 dhe është pjesë përbërëse e 
kësaj rregulloreje. 

 
Neni 7 

(1) Nën ndryshime të përhershme ose të përkohshme në 
gjendjen shëndetësore, sipas kuptimit të kësaj rregulloreje, 
konsiderohen sëmundje ose dëmtime të lindura ose të fituara 
të organeve ose sistemeve të organeve, të përcaktuara sipas 
Klasifikimit ndërkombëtar statistikor të sëmundjeve dhe 

çrregullimeve të lidhura të Organizatës Botërore të 
Shëndetësisë, ku në një listë të veçantë përzgjidhen ato 
entitete që çojnë në dëmtime të rënda të funksioneve fizike 
dhe mendore dhe në reduktim ose humbje të aftësisë 
funksionale të personit për të kryer në mënyrë të pavarur 
aktivitete të përditshme për t’i përmbushur nevojat 
themelore të jetës - Lista e ndryshimeve të përhershme dhe 
të përkohshme të gjendjes shëndetësore. 

(2) Lista e ndryshimeve të përhershme dhe të 
përkohshme të gjendjes shëndetësore të përmendura në 
paragrafin (1) të këtij neni është dhënë në Shtojcën Nr. 8, e 
cila është pjesë përbërëse e kësaj rregulloreje. 

 
Neni 8 

Gjetja, vlerësimi dhe mendimi për nevojën për ndihmë 
dhe përkujdesje nga një person tjetër jepen nga komisioni 
kompetent i ekspertëve (në tekstin e mëtejmë: komisioni i 
ekspertëve) në formularin " Gjetja, vlerësimi dhe mendimi 
për nevojën për ndihmë dhe përkujdesje nga një person 
tjetër", i cili është dhënë në Shtojcën Nr. 6 dhe është pjesë 
përbërëse e kësaj rregulloreje.  

 
Neni 9 

(1) Punën e komisionit të ekspertëve e drejton kryetari i 
komisionit të ekspertëve. 

(2) Komisioni i ekspertëve punon dhe vendos në 
përbërjen e tij të plotë, dhe në raste të jashtëzakonshme, në 
rast të mungesës së justifikuar të një anëtari, mund të 
vendosë në përbërje prej dy anëtarësh. 

 
Neni 10 

 (1) Konstatimi, vlerësimi dhe mendimi për nevojën për 
ndihmë dhe përkujdesje nga një person tjetër jepen në bazë 
të ekzaminimit të drejtpërdrejtë të aplikuesit. 

 (2) Si përjashtim nga paragrafi (1) i këtij neni, në rastin 
kur nevoja për ndihmë dhe përkujdesje nga një person tjetër 
mund të përcaktohet padyshim nga dokumentacioni 
mjekësor i paraqitur, konstatimi, vlerësimi dhe mendimi 
jepen në bazë të dokumentacionit mjekësor të paraqitur pa 
ekzaminim të drejtpërdrejtë. 

 
Neni 11 

(1) Në procedurën pas ankesës së paraqitur kundër 
vendimit të shkallës së parë mbi të drejtën e kompensimit 
për ndihmë dhe përkujdesje nga një person tjetër, gjetje, 
vlerësim dhe mendim mbi nevojën për ndihmë dhe 
përkujdesje nga një person tjetër jepet nga komisioni i 
shkallës së dytë për dhënien e gjetjes, vlerësimit dhe 
mendimit mbi nevojën për ndihmë dhe përkujdesje nga një 
person tjetër (në tekstin e mëtejmë: komisioni i shkallës së 
dytë). 

(2) Komisioni i shkallës së dytë përbëhet nga tre anëtarë, 
nga të cilët: 

1. mjek specialist, kryetar; 
2. mjek specialist, anëtar dhe 
3. mjek specialist, anëtar. 

(3) Punën e komisionit të shkallës së dytë e drejton 
kryetari i komisionit. 

(4) Komisioni i shkallës së dytë punon dhe vendos në 
përbërje të plotë në seanca pune, ndërsa si përjashtim, në rast 
të mungesës së arsyeshme të ndonjë anëtari, komisioni 
mund të vendosë në përbërje prej dy anëtarësh. 

(5) Komisioni i shkallës së dytë jep gjetje, vlerësim dhe 
mendim mbi nevojën për ndihmë dhe përkujdesje nga një 
person tjetër bazuar në dokumentacionin mjekësor dhe 
shkresat e lëndës. 

 
Neni 12 

Gjetja, vlerësimi dhe mendimi nga Neni 11 i kësaj 
rregulloreje jepet në formularin e dhënë në Shtojcën Nr. 7 
dhe është pjesë përbërëse e kësaj rregulloreje. 

 
Neni 13 

(1) Evidenca e gjetjeve, vlerësimeve dhe mendimeve të 
dhëna të komisionit të ekspertëve për përcaktimin e nevojës 
për ndihmë dhe përkujdesje nga një person tjetër mbahen në 
një libër dhe në mënyrë elektronike dhe e përmbajnë: 
numrin rendor, numrin dhe datën e lëndës së qendrës, emrin, 
mbiemrin dhe numrin e amzës të aplikuesit, numrin e 
gjetjes, vlerësimit dhe mendimit, vlerësimin dhe mendimin 
mbi nevojën për ndihmë dhe përkujdesje nga një person 
tjetër, diagnozën e sëmundjes bazë me caktimin e kodit, 
ekzaminimin kontrollues dhe shënimin. 

(2) Evidenca që lidhen me një person me status refugjati 
dhe një person nën mbrojtje plotësuese nuk shkëmbehen në 
asnjë mënyrë me vendin e tyre të origjinës. 

 
Neni 14 

Në ditën e hyrjes në fuqi të kësaj Rregulloreje, pushon 
së qeni e vlefshme Rregullorja për mënyrën e realizimit të 
së drejtës së kompensimit për ndihmë dhe përkujdesje nga 
një person tjetër, formulari i kërkesës dhe dokumentacioni i 
nevojshëm, formulari për mendimin e dhënë nga mjeku amë 
për nevojën për ndihmë dhe përkujdesje nga një person 
tjetër, mënyra e punës së komisionit të ekspertëve, përbërja 
dhe mënyra e punës së komisionit të shkallës së dytë, 
mënyra e mbajtjes së evidencës për konstatimet e nxjerra 
dhe forma dhe përmbajtja e formularit për dhënien e gjetjes, 
vlerësimit dhe mendimit për nevojën për ndihmë dhe 
përkujdesje nga një person tjetër ("Gazeta Zyrtare e 
Republikës së Maqedonisë së Veriut" nr. 126/19 dhe 
192/20). 

 
Neni 15 

Kjo rregullore hyn në fuqi një ditë pas ditës së publikimit 
në "Gazetën Zyrtare të Republikës së Maqedonisë së 
Veriut". 

 
Nr. 10-2318/1 Ministri i Politikës Sociale 

3.3.2026 Demografisë  dhe të Rinjve, 
Shkup Fatmir Limani, d.v. 

